
Li lapin èt l’ cwârbau. 

 

On vî rûsé cwârbau, à l’ pure copète d’on frin.ne 

Passeut totes sès djoûrnéyes dau matin jusqu’à l’ nêt 

Ȧ raviser ç’ qui s’ passe, à n’ rin foute, sins qu’ ça l’ jin.ne,  

Ni si r’toûrner après Djan qui rît, Djan qui braît. 

Là, va-z-è veûy douvint, qu’on lapin tot bonasse, 

Li vint uker bin wôt on dîmègne au matin : 

« Vola d’dja on p’tit timps qu’ dji m’ rafîye d’èsse à t’ place ! 

Mins, monter à l’ copète, dji n’î parvêrè nin. » 

Di s’ prêtchwè, l’ nwâr cwârbau, avou s’ vwès d’ contrèbasse 

Lî rèspond : « Tint qu’à twè, si t’ vous, di n’ pus ossî : 

ʺ Lapins à blankès queuwes ʺ qu’on lès lome, gn-a one masse 

Qui s’ ripwasenut do djoû, èt passer l’ nêt coûtchîs ! » 

Noste ome, tot rapaujî, sère sès-ouys èt si staure 

Au pîd d’ l’aube èt ronfler d’ bon keûr, sins s’ trècasser. 

On r’naud, on crève -di-fwim, l’aporçût : là qu’i s’ daure 

Su l’ doûs-trimpé què lî va sièrvu di d’djuner. 

 

Ci qui vout dîre : 

Si t’ènn’as t’ sô d’ bouter èt qui t’ vous bate ti flène, 

Li prumî d’ tot, tûze-z-î, c’èst d’èsse do bon costé ! 

Li p’tit, on lî rèspond : «On-z-a tortos lès sènes ! » 

Mins l’ gros qu’è-st-à l’ copète, i n’a qu’à dècider! 

